Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, Nafarroako Ingelesez Ikasteko Programaren diagnostikorako azterlan soziologikoaren kostuari buruzkoa. Galdera argitaratu zen 2016ko maiatzaren 6ko 63. Nafarroako Parlamentuko Aldizkari Ofizialean.

Iruñean, 2016ko maiatzaren 23an

Lehendakaria: Ainhoa Aznárez Igarza

ERANTZUNA

UPN parlamentu-taldeak 9-16-PES-00192 galdera egin du. Hona Nafarroako Gobernuko Hezkuntzako kontseilariaren informazioa:

Azterlan soziologikoa zerean datza, Ingelesez Ikasteko Programaren ezarpenari eta funtzionamenduari buruzko azterlan kualitatibo eta kuantitatibo bat egitean, programak ukitutakoen iritziz. Programan ukitutako eragileen jarrera, arrazoibideak eta iritziak ezagutu eta ebaluatzeko, zuzendarien, irakasleen, gurasoen eta departamentuko teknikarien arteko eztabaida-taldeak antolatu dira. Halaber, inkestak egin zaizkie zuzendariei eta elkarrizketak, berriz, ikuskatzaileei. Txostenak bi zati desberdin dauzka. Lehenengoa Ingelesez Ikasteko Programa edo British Programa duten ikastetxeetako zuzendarien taldeari dagokio; bigarrena, berriz, gainerako kolektiboei.

Honako hau da azterlanaren egitura:

Lehenengo zatia:

• PAI edo British programak dauzkaten Haur eta Lehen Hezkuntzako ikastetxeetako zuzendarien bi eztabaida-talde.

• PAI edo British programak dauzkaten Haur eta Lehen Hezkuntzako ikastetxeetako zuzendariei egindako inkesta.

Bigarren atala:

• PAI programarik ez duten Haur eta Lehen Hezkuntzako ikastetxeetako zuzendari guztiei egindako inkesta.

• Irakasleen 4 eztabaida-talde.

• Gurasoen 6 eztabaida-talde.

• Ikuskatzaileei egindako elkarrizketak.

• Ingelesaren eta Atzerriko beste hizkuntzen Ataleko teknikarien eztabaida-talde bat.

Ondoren xehakatuta ematen dugu DIS-PAI Ingelesez Ikasteko Programen azterlan soziologikoak ekarri duen kostua.

Irakasleen 4 eztabaida-talde; zuzendarien 2 eztabaida-talde; gurasoen 6 eztabaida-talde; teknikarien eztabaida-talde bat; ikuskatzaileei egindako 4 inkesta, eta PAI ez duten ikastetxeetako zuzendariei egindako inkesta bat: 25.999,00 euro.

PAI edo British duten Haur eta Lehen Hezkuntzako ikastetxeetako zuzendariei egindako ebaluazio inkesta bat: 3.700,00 euro.

GUZTIRA 29.699,00 euro.

Iruñean, 2016ko maiatzaren 20an.

Hezkuntzako Kontseilaria: José Luis Mendoza Peña

